ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

1. Անհրաժեշտությունը
[bookmark: _Hlk132374677] ««Հայաստանի Հանրապետության 2024 թվականի պետական բյուջեի մասին» օրենքում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին» որոշման նախագծի ընդունումը պայմանավորված է մասնակցային բյուջետավորմամբ ձևավորված ծրագրեր իրականացումն ապահովելու անհրաժեշտությամբ:
2.Ընթացիկ իրավիճակը և խնդիրները.
ՀՀ կառավարության որոշման նախագծով նախատեսվում է 1212 ծրագրի 12027  Սուբվենցիաներ՛ մասնակցային բյուջետավորմամբ ձևավորված ծրագրերի իրականացման  համար միջոցառմամբ  ՀՀ Արմավիրի մարզի Արմավիր համայնքին հատկացնել՝ 120,968․0 հազ․ դրամ, ՀՀ Կոտայքի մարզի Աբովյան համայնքին հատկացնել 121,593․3 հազ․ դրամ, ՀՀ Վայոց ձորի մարզի Ջերմուկ համայնքին հատկացնել 28,332․2 հազ. դրամ, ՀՀ Արագածոտնի մարզի Աշտարակ համայնքին  156,453.4  հազ․ դրամ:
ՀՀ Արագածոտնի մարզի Աշտարակ համայնքին հատկացվող՝ 156,453.4 հազ․ դրամից, 50,309.5 հազ․ դրամը նախատեսվում է՝ Աշտարակ համայնքի Աշտարակ քաղաքի Տիգրան մեծի փողոցի բազմաբնակարան շենքերի բակերում և Արուճ, Կոշ, Նոր Ամանոս և Նոր Եդեսիա բնակավայրերում խաղահրապարակների կառուցման և տարածքների բարեկարգման աշխատանքների իրականացման համար, իսկ 106,143.8 հազ դրամը՝ Աշտարակ համայնքի Արագածոտն, Ղազարավան և Ագարակ բնակավայրերում, ֆուտբոլի խաղադաշտերի կառուցման և տարածքների բարեկարգման աշխատանքների իրականացման համար։
ՀՀ Արմավիրի մարզի Արմավիր համայնքին հատկացվող՝ 120,968․0 հազ․ դրամից 10,000.0 հազ դրամը նախատեսվում է Արմավիր համայնքի Լենուղի բնակավայրի վարչական շենքի մասնակի հիմնանորոգման աշխատանքների իրականացման համար, 8,333․3 հազ․ դրամը` Արմավիր համայնքի  Մյասնիկյան բնակավայրի մշակույթի տան դիմացի այգու հիմնանորոգման աշխատանքների իրականացման համար, իսկ 102,634.7 հազ․ դրամը Արմավիր համայնքի Արմավիրի քաղաքի հրապարակամերձ հատվածում՝ համայնքապետարանի և մշակույթի տան  միջնամասում այգու կառուցման աշխատանքների իրականացման համար։
Հարկ է նշել, որ նշված ծրագրերի իրականացման արդյունքում հնարավորություն կստեղծվի ապահովել գյուղի վարչական շենքում բարեկարգ պայմաններում գործունեություն իրականացնելու հնարավարությունը, ինչպես նաև տեղի բնակիչների համար  կստեղծվի հանգստի անցկացման վայր սեփական գյուղում։
ՀՀ Կոտայքի մարզի Աբովյան համայնքին հատկացվող 121,593․3 հազ. դրամից 47,487․9 հազ դրամը նախատեսվում է՝ Աբովյան քաղաքում թենիսի կորտերի կառուցման աշխաատանքների իրականացման համար, իսկ  74,105․4 հազ․ դրամ Աբովյան համայնքի Գեղաշեն և Կամարիս բնակավայրերի ոռոգման համակարգերի հիմնանորգման աշխատանքների իրականացման համար։
Հարկ է նշել, որ Աբովյան քաղաքում թենիսի կորտերի կառուցման աշխաատանքների իրականացման գլխավար նպատակն է համայնքում զարգացնել  սպորտային մշակույթը, քանի որ Ծրագրի ուղղակի շահառուների թիվը կազմում է շուրջ 61849 մարդ, վերջինս կազմում է համայնքի բնակչության 100%-ը, ընդորում 49394-ը 16 տարեկան և բարձր տարիքի անձինք են։ 
Թենիսը լավ մարզաձև է առողջության, ֆիզիկական պատրաստվածության, ուժի և շարժունության պահպանման համար: Ծրագրի իրականացումը հնարավորություն կտա համայնքի երիտասարդներին զարգացնել թիմային մտածելակերպը, ակտիվացնելով նրանց դերը հասարակական կյանքում։ 
Ինչ վերբերում է Աբովյան համայնքի Գեղաշեն և Կամարիս բնակավայրերի ոռոգման համակարգերի հիմնանորգման աշխատանքների իրականացման ծրագրին, ապա հարկ է նշել, որ վերջինս միտված է երկարաժամկետում ապահովել պարենարտադրության կայուն համակարգեր և ներդնել դիմակայուն գյուղատնտեսական գործելաձևեր, որոնք մեծացնում են արտադրողականությունը և արտադրությունը։ 
Հաշվի առնելով այն հանգամանքը, որ Կոտայք ՋՕԸ-ից եկող ոռոգման համակարգը գտնվում է ծովի մակերևույթից 1550 մ բարձրության վրա, իսկ Գեղաշեն բնակավայրի վարելահողերը 1600-1700 մ բարձրության վրա և եկող ջուրը ինքնահոսով հնարավոր չէ հասցնել Գեղաշեն բնակավայր, այդ իսկ պատճառով առաջարկում եմ հիմնովին հիմնանորոգել Կոտայք ՋՕԸ-ից բնակավայրեր եկող հին ոռոգման համակարգը 5,5 կմ, որը դադարել էր գոյություն ունենալ դեռևս 1990-ական թվականներից։ Հարկ է նշել, որ հին ոռոգման համակարգից ամբողջովին պահպանվել են ջրահավաք ավազանը Կամարիս բնակավայրում, որը ունի որոշակի հիմնանորոգման անհրաժեշտություն, ինչպես նաև ՋՕԸ-ից Կամարիս եկող ջրագիծը 2,4 կմ, որը հնարավոր է օգտագործման։ Ոռոգման համակարգի վերականգման շնորհիվ չմշակվող հողատարածքները Գեղաշենում 400-500 հա, Կամարիսում 200-300 հա՝ կախված ջրամատակարարման գրաֆիկից կդառնան մշակելի և եկամտաբեր, որից կօգտվեն Գեղաշեն բնակավայրի 900-ից ավել, Կամարիս բնակավայրի 400-ից ավել տնտեսություններ։ Կհիմնվեն ինտենսիվ պտղատու այգիներ, ջերմատներ, թութունի դաշտեր և այլն, կզարգանա գյուղատնտեսությունը։ Զարգացման ծրագրի շրջանակներում Գեղաշեն բակավայրում անհրաժեշտ կլինի կառուցել թվով 2, իսկ Կամարիս բնակավայրում թվով 1 ջրահավաք ավազաններ, որտեղ կհավաքվեն ջրի պաշարները:
Ընդ որում Ծրագրի ուղղակի շահառուների թիվը կազմում է 7067 մարդ, համայնքի բնակչության 7,7%-ը, որից 5397-ը 16 տարեկան և բարձր տարիքի անձինք։ Ծրագրի արդյունքում 7067 բնակիչներ կունենան հիմնանորոգված ոռոգման համակարգ:
ՀՀ Վայոց ձորի մարզի Ջերմուկ համայնքին հատկացվող  28,332.2 հազ․ դրամը նախատեսվում է հատկացնել՝ Ջերմուկ համայնքի Գնդեվազ գյուղի Տաք ջրեր տեղանքից սնվող  խմելու ջրի ջրագծի  2 կմ  հատվածի  հիմնանորոգման աշխատանքների իրականացման  համար: 

4. Նախագծի մշակման գործընթացում ներգրավված ինստիտուտները և անձիք
	Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից։
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունումը Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում:
6. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
7.	Ակնկալվող արդյունքը
Մասնակցային բյուջետավորմամբ ձևավորված ծրագրեր բնականոն ընթացքի  ապահովումն է։
8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Կառավարության 2021-2026թթ. ծրագիր» /կետ 6․6 կետի 2-րդ ենթակետից․
Մասնավորապես․ Հանրապետության բոլոր բնակավայրերում համաչափ և կայուն զարգացում ապահովելու, բնակչության բարեկեցությունը բարելավելու, բնակավայրերն ավելի հարմարավետ ապրելու և գործելու կենսամիջավայր դարձնելու, ինչպես նաև գործարարության և ներդրումների համար բարենպաստ միջավայր ստեղծելու նպատակով համայնքների տնտեսական և սոցիալական ենթակառուցվածքների զարգացմանն ուղղված սուբվենցիաների տրամադրման գործընթացի բարելավում և շարունակության ապահովում:
